
Til formannskap og kommunestyre.

Innspel til budsjett 2026 for Fitjar kommune frå styret i Fitjar E-sportsenter 

På styremøte 18. november vart det vedteke at Fitjar E-sportsenter skulle senda følgjande
innspel til Fitjar kommune sitt budsjett for 2026. 

Vidareføring av lønsmidlar til Fitjar E-sportsenter. 

E-sportssenteret er oppe og går,  og det er mange aktive born og ungdommar som kjem fast
på spelekveldane. Førebels har me ikke nok frivillige vaksne til å halde op kvar dag. Dette er
naudsynt om me skal få til å gjennomføre spelekveldar med alle grupper som ønskjer å
delta. Tilsett prosjektmedarbeidar lyt vera til stades nokre av kveldane for at me skal halde
ope kontinuerleg. 

Fram til den frivillige delen er på plass treng me fortsatt lønsmidlar til å  rekruttere vaksne
og organisere dette slik at me  kan ha ope  kvar kveld heile veka (måndag til torsdag), samt
ha ope tidvis på dagtid for skular om det er ynskje om det.  

Så langt har det vore tre klasser innom frå Fitjar Vgs,  som har nytta  gymtimar  på e-
sportsenteret.  Læraren som har hatt klassar innom syns det er svært positivt. 
Ungdomsskulen nytta E-sportsenteret i arbeidsveka for elevar som av ulike grunnar ikkje
kunne utplasserast på ordinære arbeidsplassar. 

Ein tek sikte på at i 2026 jobbar vidare med å få på plass fleire frivillige,  samt prøve å
etablere eit  samarbeid med idrettslaget. Dersom me får innvilga lønsmidlar er tanken å
 gradvis trappe ned betalt stilling i løpet av 2026. For å finansiere denne planen treng me
kroner 90 000,- som en eingongssum.  Dette vil dekke løn inkludert sosiale kostnadar.


